
1. Իրավական ակտի անհրաժեշտությունը (նպատակը)
Վերոհիշյալ կառավարության որոշման նախագծի ընդունումը բխում է «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 2.-րդ հոդվածի բ) կետից եվ Ատոմային էներգիայի միջազգային գործակալության (ԱԷՄԳ) IRRS (կարգավորման ինտեգրված տիտարկման ծառայություն-Integrated Regulatory Review Services) առաքելության կողմից տրված առաջարկությունից՝ սահմանելու ռադիոակտիվ թափոնների բնութագրման պահանջներ. ԱԷՄԳ-ի անվտանգության նոր ստանդարտներին համապատասխան: 
 2. Կարգավորման հարաբերությունների  ներկա վիճակը և առկա խնդիրները
ԱԷՄԳ-ի անվտանգության ստանդարտներով պահանջվում է ռադիոակտիվ թափոնների կառավարման տարբեր փուլերում իրականացնել դրանց բնութագրում: Նման պահանջի հիմքում դրանց հետագա մշակման եւ(կամ) կոնդիցիայի բերման անհրաժեշտության որոշումն է եւ(կամ) դրանց փոխադրման, վերամշակման, պահման եւ թաղման ընդունելիության չափանիշներին համապատասխանեցնելու կամ կարգավորող վերահսկողությունից դուրսբերման մակարդակներին դրանց բնութագրերի համապատասխանությունը հաստատելու անհրաժեշտությունը: 
3. Կարգավորման նպատակը  եւ ակնկալվող արդյունքը 
Վերոհիշյալ որոշման ընդունմամբ կկարգավորվեն ռադիոակտիվ թափոնների բնութագրման, եւ դրա վրա հիմնված, ռադիոակտիվ  թափոնների մշակման, կոնդիցիայի բերման, պահման և թաղման հետ կապված հարաբերությունները եւ ՀՀ-ում կներդրվի  ռադիոակտիվ թափոնների անվտանգ կառավարման հարաբերությունները կարգավորող՝  միջազգայնորեն ընդունված անվտանգության ապահովման նորագույն մոտեցումներին համահունչ պահանջներ:

